
1. ЖАЛПЫ ЖОБОЛОР

1.1. Бул Жогорку кесиптик билим берүүнүн 530200 – Саясат таануу багыты боюнча мамлекеттик билим берүү стандарты Кыргыз Республикасынын билим берүү тармагындагы мамлекеттик ыйгарым укуктуу орган тарабынан Кыргыз Республикасынын “Билим берүү жөнүндө” мыйзамына жана билим берүү тармагындагы башка нормативдик укуктук актыларына ылайык иштелип чыгып, Кыргыз Республикасынын Министрлер Кабинети тарабынан аныкталган тартип менен бекитилген.

  Бул Мамлекеттик билим берүү стандартын аткаруу менчигинин түрүнө жана ведомстволук таандыктыгына карабастан бакалаврларды даярдоо боюнча кесиптик билим берүү программаларын ишке ашырган бардык жогорку окуу жайлары үчүн милдеттүү болуп саналат.

1.2. Терминдер, аныктамалар, белгилер, кыскартуулар

Бул Жогорку кесиптик билим берүүнүн Мамлекеттик билим берүү стандартында Кыргыз Республикасынын «Билим берүү жөнүндөгү» мыйзамына жана Кыргыз Республикасынын мыйзам тартибинде күчүнө кирген кесиптик билим берүү чөйрөсүндөгү эл аралык келишимдерге ылайык терминдер жана аныктамалар колдонулат:

· негизги билим берүү программасы – максатын, күтүлгөн жыйынтыктарын, тиешелүү багыт боюнча билим берүү процессин  ишке ашырылышынын жөнгө салган окуу-методикалык документациялардын жыйындысы;

· даярдоо багыты – фундаменталдык даярдоо жалпылыктарынын негизинде кадрларды ар кандай профилдеги жогорку кесиптик билимге (адистерди, бакалаврларды жана магистрлерди) даярдоо боюнча билим берүү программаларынын жыйындысы;

·  профиль- негизги билим берүү программасынын кесиптик ишмердүүлүктөгү конкреттүү бир түргө жана объектиге багытталышы;

· компетенция – окуучунун (билим алуучунун) белгилүү бир чөйрөдө натыйжалуу продуктивдүү ишмердиги үчүн зарыл болгон билимди алууда аны даярдоого карата алдын ала коюлган социалдык талап (ченем);
· бакалавр – магистратурага тапшырууга жана кесиптик ишмердүүлүктү ишке ашырууга укук берген жогорку кесиптик билим берүү квалификациясынын деңгээли;

· магистр - аспирантурага жана базалык докторантурага тапшырууга (PhD/ профиль боюнча) жана кесиптик ишмердүүлүктү ишке ашырууга  укук берген жогорку кесиптик билим берүү квалификациясынын деңгээли;

· кредит -негизги кесиптик билим берүү программасындагы эмгек көлөмүнүн шарттуу ченеми;

· окутуунун жыйынтыктары - негизги билим берүү программасы (модулу) боюнча окуунун жыйынтыгында алган компетенциялар;

· жалпы илимий компетенциялар – кесиптик ишмердүүлүктүн бардык түрлөрүнө мүнөздүү жалпылыктар: окууга, анализ жана синтез кылууга ж.б. жөндөмдүү болуу

· инструменталдык компетенциялар- когнитивдик жөндөмдөрдү, идеяларды түшүнүү жана колдонуу жөндөмдөрүн; методологиялык жөндөмдөрдү, курчап турган чөйрөнү түшүнүү жана башкаруу жөндөмүн, убакытты уюштуруу, окутуу стратегиясын түзүү, чечимдерди кабыл алуу, маселелерди чечүү жөндөмдөрүн; техниканы колдонуу, компьютер менен иштөө, маалыматтык башкаруу, лингвистикалык анализ, коммуникативдик компетенциялар жөндөмдөрүн камтып турат.

· социалдык-инсандык жана жалпы маданий  компетенциялар – сезимдерди жана мамилелерди билдирүү, сын көз караш менен кароо менен байланышкан жеке жөндөмдөр, социалдык карым-катыштар жана кызматташтыктар процесстери менен байланышкан социалдык жөндөмдөр, жамаатта иштөө, социалдык жана этикалык милдеттери кабыл алуу жөндөмдөрү;

· кесиптик стандарт – кесиптик ишмердүүлүктүн конкреттүү түрүнүн чегинде мазмунуна жана сапатына коюлган талаптарды аныктаган, ар кандай уюмдардын штатында иштей ала турган кызматкердин сапаттык деңгээлин сыпаттаган негизги документ;

1.3. Кыскартуулар жана белгилер
Бул мамлекеттик билим берүү стандартында төмөнкүдөй кыскартуулар колдонулат:

МБС – Мамлекеттик билим берүү стандарты;

ЖКБ – жогорку кесиптик билим берүү;

НБП – негизги билим берүү программасы;

ОМБ – окуу – методикалык бирикме;

ЖИК – жалпы илимий компетенциялар;

ИК – инструменталдык компетенциялар;

СИЖМК  -социалдык – инсандык жана жалпы маданий компетенциялар.

ПКК  –кесиптик компетенциялар;

2. Колдонуу чөйрөсү
2.1. Жогорку кесиптик билим берүүнүн   Мамлекеттик билим берүү стандарты  (мындан ары – ЖКБ МББС)  530200 Саясат таануу багытындагы бакалаврларды даярдоо боюнча жалпы билим берүү программаларын ишке ашыруудагы милдеттүү нормалардын, эрежелердин жана талаптардын жыйындысы жана окуу жана уюштуруучулук-методикалык документтерди иштеп чыгууда, Кыргыз Республикасынын аймагында бакалавларды даярдоо үчүн лицензиясы бар, жеке менчик жана ведомстволук тиешелүүлүгүнө карабастан бардык жогорку кесиптик билим берүү мекемелеринде (мындан ары - ЖОЖдор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп саналат.

2.2. 530200 Саясат таануу багытындагы бул ЖКББ МББСнын негизги колдонуучулары: 

· ЖОЖдун администрациясы жана илимий-педагогикалык курамы (профессордук-окутуучулук курам, илимий кызматкерлер), окуу жайдын негизги кесиптик билим берүү программаларын аталган багыт боюнча илимдин, техниканын жана социалдык чөйрөнүн жетишкендиктерин эске алуу менен эффективдүү иштеп чыккан жана аны жаңылаган, аны ишке ашырууга жооптуу адамдар; 

· ЖОЖдун аталган багыт боюнча даярдоонун негизги билим берүү программасын өздөштүрүү боюнча өзүнүн окуу ишмердүүлүгүн натыйжалуу ишке ашырууга жооптуу студенттер;

· кесиптик ишмердүүлүктүн тиешелүү чөйрөсүндөгү адистердин жана жумуш берүүчүлөрдүн бирикмеси;

· Кыргыз Республикасынын билим берүү чөйрөсүндөгү борбордук, мамлекеттик органдардын аткаруу бийлигинин тапшырмасы боюнча негизги билим берүү программасын иштеп чыгууну камсыз кылуучу кеңеш жана окуу-усулдук бирикмелер;

· жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

· жогору кесиптик билим берүү системасындагы мыйзамдуулуктун сакталышын камсыз кылган аткаруу бийлигинин мамлекеттик органдары;

·  билим берүү программаларын жана уюмдарды  аккредитациядан өткөргөн аккредитациялык агенттиктер;

2.3. Абитуриенттердин даярдык деңгээлине талаптар
  2.3.1.  “Бакалавр” академиялык даражасын  ыйгаруу менен жогорку кесиптик билим алууга талапкер абитуриенттин билим деңгээли – жалпы орто билими же орто кесиптик (же жогорку кесиптик) билими.


 2.3.2. Абитуриентте жалпы орто билими же орто кесипти (же жогорку кесиптик) билими тууралуу мамлекеттик үлгүдөгү документи болуш керек.

3.  Даярдоо багытынын жалпы  мүнөздөмөсү


 3.1.  Кыргыз Республикасында 530200 - Саясат таануу даярдоо багыты боюнча төмөндөгүлөр ишке ашат:

· бакалаврларды даярдоо боюнча ЖКБ НББП

· магистрлерди даярдоо боюнча ЖКБ НББП

ЖОЖдун  бүтүрүүчүлөрү  бакалаврларды даярдоо  боюнча  ЖКБ НББПны толугу менен өздөштүрүп, белгиленген тартиптеги  мамлекеттик жыйынтык аттестациясынан ийгиликтүү өтсө, “бакалавр” академиялык даражасы ыйгарылып,  жогорку билими тууралуу диплом берилет.  

ЖОЖдун  бүтүрүүчүлөрү  магистрлерди  даярдоо  боюнча  ЖКБ НББПны толугу менен өздөштүрүп, белгиленген тартиптеги  мамлекеттик жыйынтык аттестациясынан ийгиликтүү өтсө, “магистр” академиялык даражасы ыйгарылып,  жогорку билими тууралуу диплом берилет.  


Бакалаврларды даярдоо багытынын алкагындагы ЖКББ НББПнын профилдери ЖОЖ тарабынан (эгерде бар болсо) квалификациялардын тармактык/сектордук алкактын негизинде аныкталат.

3.2. Жалпы орто же орто кесиптик билимдин негизинде 530200 - Саясат таануу даярдоо багыты боюнча бакалаврларды даярдоонун ЖКББ НББПсын өздөштүрүүнүн нормативдик мөөнөтү күндүзгү окуу формасында 4 жылдан кем эмес.

Күндүзгү-сырттан (кечки) жана сырттан окуу формаларында, ошондой эле билим берүүнүн ар кандай формалары айкалышкан учурда, бакалаврларды даярдоонун ЖКББ НББПсын өздөштүрүү мөөнөтү ЖОЖ тарабынан күндүзгү окуу үчүн белгиленген стандарттык нормативдик мөөнөтүнө салыштырмалуу алты айдан бир жылга чейин узартылат. Тийиштүү профилдеги орто кесиптик же жогорку кесиптик билимге ээ болгон адамдарга бакалаврларды даярдоонун ЖКББ НББПсын ыкчамдатылган программалардын негизинде өздөштүрүү укугу берилет. 

Ыкчамдатылган программаларын ишке ашыруудагы окуу мөөнөтү студенттин орто кесиптик билим жана (же) жогорку кесиптик билим алуу учурунда башка билим берүү программанын негизинде өздөштүргөн (өткөн) жекече дисциплиналары (модулдары) жана (же) жекече практикалары боюнча окуу жыйынтыктарын толугу менен же жарым-жартылай кайра аттестациялоонун (кайра тапшыруунун) жыйынтыгы менен аныкталат.

Орто кесиптик билимдин профилинин жана жогорку кесиптик билимдин профилинин шайкештиги ЖОЖ тарабынан өз алдынча аныкталат.

Ыкчамдатылган программаларды ишке ашыруунун алкагында күндүзгү окуу формасы боюнча орто кесиптик билимдин негизинде бакалаврларды даярдоо ЖКББ НББПсын өздөштүрүү мөөнөтү 3 жылдан кем эмес.

Жекече окуу планы боюнча окутууда, билим алуу формасына карабастан, окуу мөөнөтү ЖОЖ тарабынан өз алдынча белгиленет.

Ден соолугуна байланыштуу мүмкүнчүлүктөрү чектелген адамдардын жеке окуу планы боюнча окутууда, ЖОЖ тиешелүү окуу формасы үчүн белгиленген мөөнөткө салыштырмалуу окуу мөөнөтүн узартууга укуктуу.

Бакалаврларды жана магистрлерди даярдоонун ЖКББ НББПсын өздөштүрүү башка нормативдик мөөнөттөрү Кыргыз Республикасынын Министрлер Кабинети тарабынан белгиленет.

3.3. Бакалаврларды даярдоонун ЖКБ НББПсын өздөштүрүүнүн жалпы эмгек көлөмү  240тан кем эмес зачёттук бирдиктерге (кредиттерге)  барабар.


Күндүзгү окуу формасы боюнча ЖКББ НББПнын эмгек көлөмү 60тан кем эмес кредитке барабар.

Бир окуу семестринин  эмгек көлөмү 30 кредитке барабар (окуу процесси эки семестрлүү түзүлүштө болсо).

Бир кредит студенттин окуу ишинин 30 саатына барабар (анын аудиториялык, өз алдынча ишин жана аттестациянын бардык түрүн камтуу менен).

Күндүзгү-сырттан (кечки) жана сырттан окуу формалары боюнча, ошондой эле окуу жылында ар кандай окуу формалары айкалышкан учурда, НББПнын эмгек көлөмү кеминде 48 кредитти түзөт. Окуунун акыркы жылынын эмгек көлөмү НББПнын жалпы эмгек көлөмүн камсыз кылуу зарылдыгын эске алуу менен аныкталат.

3.4. 530200 Саясат таануу даярдоо багыты боюнча инсанды  окутуу жана тарбиялоо жаатында ЖКБ НББПнын максаттары.

3.4.1.  Окутуу жаатындагы ЖКБ НББП максаты - мамлекеттик органдар менен бизнес уюмдардын ортосундагы мамилелерди башкаруу жана башкаруу боюнча ар тараптуу кесиптик ишмердүүлүктө, эл аралык, инсандар аралык, этностор аралык мамилелер жаатындагы эл аралык жана өкмөттүк эмес уюмдар, саясий партиялардын ишинде, саясий чыр-чатактарды жана талаштарды жөнгө салуу чөйрөсүндө, саясат таануу предмети боюнча билим берүү жана илимий изилдөө чөйрөсүндө, ички жана тышкы саясат аспектилерин чагылдыруу боюнча жалпыга маалымдоо каражаттары чөйрөсүндө иш алып барууга студенттердин жеке сапаттарын өнүктүрүү менен практикалык иштерде натыйжаларга жетүүгө багытталган кесиптик компетенттүүлүктү калыптандыруу аркылуу бакалаврларды даярдоо.

3.4.2. 530200 - Саясат таануу  даярдоо багыты боюнча инсанды тарбиялоо жаатындагы ЖКБ НББП  максатына төмөндөгүлөр кирет: максатка умтулууга, уюштуруучулук жана эмгекти сүйүүгө, жоопкерчиликке, жарандуулукка, коммуникативдүүлүккө; толеранттуулукка, жалпы маданиятын жогорулатууга карата студенттердин социалдык-инсандык сапатын өнүктүрүү.
3.5. Бүтүрүүчүлөрдүн кесиптик ишмердүүлүк чөйрөсү. 
530200 - Саясат таануу     даярдоо багыты боюнча  бүтүрүүчүлөрдүн кесиптик ишмердүүлүгүнүн  тармагы төмөнкүлөрдү изилдөөнү камтыйт: 
· Башкаруу жана администрациялоо;

· Билим берүү жана илимий изилдөөлөр;

· Маалыматтык-коммуникациялык технологиялар;

· Массалык-маалымат каражаттары;

· Консультациялоо;

3.6. Бүтүрүүчүлөрдүн   кесиптик ишмердүүлүгүнүн  объектилери. 

Даярдоо багыты боюнча бакалаврлардын кесиптик ишмердүүлүгүнүн объектилери болуп төмөнкүлөр саналат:

· коомдук-саясий, социомаданий, саясий-укуктук жана экономикалык мейкиндиктин ар кандай чөйрөсү;

· мамлекеттик бийлик жана башкаруунун улуттук  структуралары (аймактык жана муниципалдык деңгээлдер);

· азыркы эл аралык мамилелер системасы;

· саясий партиялар жана коомдук-саясий кыймылдар;
· эл аралык мамилелер тармагындагы структуралар жана уюмдар;
· саясий маданият жана аң-сезим, коомдук-саясий багыттар;

· билим берүү ишмердүүлүгү;

· коомдогу конфликттер менен ​​өз ара тынчтыкта аракеттенишүүнүн системасы жана процесси;
· конфликттерди жөнгө салуу жана тынчтыкты сактоо үчүн альтернативдүү технологиялардын комплекси;
· илимий долбоорлор, изилдөө ыкмалары, эксперттик пикирлер, отчеттор;
· заманбап маалыматтык-коммуникациялык системалар жана технологиялар;
· маалыматтык-аналитикалык маалыматтар жана материалдар;
· дипломатия жана тышкы саясат;
· дүйнөлүк жана улуттук коопсуздук
3.7. Бүтүрүүчүлөрдүн кесиптик ишмердүүлүгүнүн түрлөрү:

530200 – Саясат таануу даярдоо багыты боюнча бакалавр төмөнкү кесиптик ишмердүүлүктүн түрлөрүнө даярдалат:

· илимий-изилдөөчүлүк;

· маалыматтык-аналитикалык 

· уюштуруучулук-башкаруучулук;

· долбоордук;

· педагогикалык.

Бүтүрүүчү негизинен даярдалган кесиптик ишмердүүлүктүн конкреттүү түрлөрү ЖОЖ тарабынан иштелип чыккан тийиштүү кесиптик стандарттын негизинде (эгер бар болсо), же ага кызыкдар болгон иш  берүүчүлөр менен биргеликте иштелип чыккан билим берүү программасынын мазмунунда аныкталат.
3.8. Бакалаврлардын кесиптик ишмердүүлүгүнүн милдеттери.
илимий-изилдөөчүлүк ишмердүүлүк:
· алынган теориялык жана практикалык билимдерди колдонуу менен саясат таануунун жана башка гуманитардык илимдердин айрым багыттары боюнча илимий изилдөө жүргүзүү;
· семинарлардын, илимий-теориялык жана илимий-практикалык конференциялардын ишине, жарыялануучу материалдын даярдалышына, обзорлор жана аннотациялардын даярдалышына катышуу;
· жүргүзүлүп жаткан изилдөөнүн тематикасына ылайык илимий маалыматтарды чогултуу, аннотацияларды, рецензияларды даярдоо, рефераттарды жана библиографияларды  түзүү; 
· илимий талкууларга жана ар кандай деңгээлдеги илимий иштерди коргоо процедураларына катышуу; жүргүзүлүп жаткан изилдөө темасы боюнча презентацияларды жана докладдарды жасоо;

· өздөрү тарабынан жүргүзүлгөн изилдөө материалдарын оозеки, жазуу жана виртуалдык (маалымат тармактарына жайгаштыруу) презентациялоо;
· илимий-аналитикалык отчеттордун, түшүндүрмө каттардын бөлүмдөрүн түзүү;

маалыматтык-аналитикалык ишмердүүлүк:
· заманбап куралдарды жана технологияларды колдонуу менен саясий тексттерди, ар кандай параметрлер боюнча маалыматты чогултуу, иштеп чыгуу, талдоо жана көрсөтүү;

· уюмдун эффективдүү маалыматтык-коммуникациялык инфраструктурасын түзүүгө катышуу;
·  мамлекеттик органдары, эл аралык жана коомдук уюмдары, анын ичинде      коммерциялык структуралары, жалпыга маалымдоо каражаттары менен болгон ички жана тышкы байланыштарын камсыздоо;

· аналитикалык-маалыматтагы  маалыматтарды жарыялоого даярдоо.
кесиптик-технологиялык ишмердүүлүк:

· саясат тануу  боюнча айрым дисциплиналарды жалпы билим берүүчү орто мектепте, лицей жана гимназияда өтүү;
· коом тануу курстары боюнча окуу-методикалык документацияны даярдоо;

· окуучулар менен аудиториядан сырткаркы жана тарбиялык иштерге катышуу;

· бекитилген формалар боюнча  белгиленген отчеттуулукту  түзүү.

уюштуруучулук-башкаруучулук ишмердүүлүк; 

· бийлик жана башкаруу органдарында, саясий партиялар жана коомдук-саясий бирикмелердин аппаратында, жергиликтүү өзүн-өзү башкаруу органдарында, бизнес-структураларда, ММКда башкаруу процесстерин уюштурууга катышуу;

· саясий кампанияларды өткөрүүгө, шайлоо процессин, консалтингдик ишмердүүлүктү уюштурууга катышуу;

· саясий талдоо үчүн социологиялык изилдөөлөрдүн маалыматтарын  иштетүү.

долбоордук ишмердүүлүк:

· илимий-изилдөө  программаларын жана долбоорлорун  иштетүүгө документацияны даярдоо;
· илимий-теориялык иштелмелерди жана саясий кампанияларды долбоорлоого катышуу.

педагогикалык ишмердүүлүк:

- орто жалпы билим берүү, башталгыч жана орто кесиптик билим берүү   мекемелеринде саясий жана укуктук билимдердин айрым дисциплиналарын окутуу;

- коомдук илимдер курстары үчүн билим берүү программаларын иштеп чыгуу, окуу-методикалык документтерди даярдоо;

-   окуучулар менен иш алып барууда аудиториядан сырткары тарбиялык иштерге катышуу;


-  калктын ар кандай топторунун өзгөчө билим алуу муктаждыктарын канааттандыруу үчүн шарттарды камсыздоого жана адамдардын жашоо сапатын жакшыртууга багытталган иш-чараларды уюштуруу ишмердүүлугүнө катышуу;

-  жалпы, кесиптик жана кошумча билим берүү системасындагы билим берүү ишмердүүлүгүн ишке ашырууга катышуу;
4. НББПны ишке ашыруу шарттарына коюлган жалпы талаптар.
4.1. НББПны ишке ашырууда ЖОЖдун укуктарына жана 

милдеттерине болгон  жалпы талаптар.
4.1.1. ЖОЖдор даярдоонун багыты боюнча негизги билим берүү программасын өз алдынча иштеп чыгат. НББП Кыргыз Республикасынын даярдоо багыттары боюнча эмгек рыногунун керектөөлөрүн эсепке алуу менен тийиштүү мамлекеттик билим берүү стандартынын негизинде иштелип чыгып, жождун окумуштуулар кеңеши тарабынан бекитилет.

ЖОЖдор НББПны илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эсепке алып, жождо билим берүүнүн сапатынын камсыз кылуу максатында төмөндөгү сунуш-көрсөтмөлөрдүн негизинде  5 жылда бир жаңылап турууга милдеттүү:

- бүтүрүүчүлөрдү даярдоонун сапатын камсыз кылуу боюнча стратегиялардын иштелмеси;

- билим берүү программаларын мезгил-мезгили менен рецензиялоо мониторинги;

- так макулдашылган критерийлердин негизинде студенттердин билимин жана билгичтигин, бүтүрүүчүлөрдүн компетенцияларынын деңгээлин баалоонун объективдүү процедураларынын иштелмелери;

- окутуучулук курамдын сапатын жана компетенттүүлүгүн камсыз кылуу;

- бардык ишке ашырылуучу билим берүү програмаларын жетиштүү ресурстар менен камсыз кылуу, аларды колдонуунун натыйжалуулугун көзөмөлдөө, ошону менен бирге билим алып  жаткандарды сурап-билүү жол;

- өзүнүн ишин (стратегияларын) баалоо максатында макулдашылган критерийлер боюнча өзүнө-өзү изилдөө жүргүзүп туруу, башка билим берүү мекемелерине салыштыруу;

- коомчулукту өзүнүн ишмердүүлүгүнүн жыйынтыктары, пландары, жаңылоолору тууралуу маалымдоо.

4.1.2. Студенттерди жана бүтүрүүчүлөрдү даярдоонун сапатын баалоо алардын күндөгү, аралыктык жана жыйынтык мамлекеттик аттестациясын камтышы керек. Баалоо каражаттарынын базасын жож өзү иштеп чыгат.

Студенттерди жана бүтүрүүчүлөрдү аттестациядан өткөрүү, бүтүрүү квалификациялык иштеринин көлөмү, түзүлүшү, мазмунуна коюлган талаптар жыйынтыктоочу мамлекеттик аттестация тууралуу Жобонун чегинде жож тарабынан аныкталат.

4.1.3. НББПны иштеп чыгууда жожду бүтүрүүчүлөрдүн социалдык-инсандык компетенцияларын (мисалы, социалдык өз ара аракеттенүү компетенцияларын, өзүн өзү уюштурууну жана системалык-иш мүнөзүндөгү өз алдынча башкарууну) түзүү мүмкүнчүлүктөрү аныкталуусу керек. Жож жождун социалдык-маданий чөйрөсүн түзүп калыптандырууга, инсандын ар тараптуу өнүгүүсү үчүн зарыл шарттарды түзүүгө милдеттүү.

ЖОЖ окуу процессинин социалдык-тарбиялык компонентин студенттик өз алдынча башкарууну өнүктүрүүнү, студенттердин коомдук уюмдардын ишине катышуусун, спорттук жана чыгармачылык клубдарды, илимий студенттик коомдорду кошуп, өнүктүрүүгө көмөктөш болууга милдеттүү.

4.1.4. Жогорку окуу жайларынын НББПсы студенттин тандоосу боюнча дисциплинаны түзүүүсү керек. Студенттердин тандоосу боюнча дисциплиналарды калыптандыруу тартибин жождун Окумуштуулар кеңеши аныктайт.

4.1.5. ЖОЖ студенттердин өзүнүн окуу программасын түзүүгө катышуусуна  мүмкүнчүлүк берүүгө милдеттүү.

4.1.6. ЖОЖ НББПны түзүүдө студенттердин укуктары жана милдеттери менен тааныштырууга, алар тандап алган дисциплиналарды милдеттүү түрдө өздөштүрүү арылдыгын, дисциплиналардын суммалык эмгек сыйымдуулугу окуу планында каралгандан көлөмдөн кем болбошу керектигин түшүндүрүүгө милдеттүү.

4.2. НБПны ишке ашырууда студенттин укуктарына жана милдеттерине болгон жалпы талаптар
4.2.1. Студенттер тандоо боюнча окуу дисциплиналарын өздөштүрүүгө бөлүнгөн окуу убактысынын чегинде НББПда каралган конкреттүү дисциплинаны тандап алууга укуктуу.

4.2.2. Студент өзүнүн жекече билим берүү траекториясын түзүүдө дисциплиналарды тандоодо жана алардын келечектеги профилге (адистикке) тийгизген таасири туууралуу жождон консультация алуу укугуна ээ.

4.2.3. Студенттер НББПны өздөштүрүүдө натыйжалуулукка жетүү максатында СИЖМКны өнүктүрүүдө студенттик өз алдынча башкаруунун, коомдук уюмдардын, спорттук жана чыгармачылык клубдардын, илимий студенттик коомдордун ишине катышууга милдеттүү.

4.2.4. Студенттер жождун НББПсында каралган бардык тапшырмаларды белгиленген мөөнөттөрдө аткарууга милдеттүү.

4.3. Студенттин окуу жүгүнүн максималдуу көлөмү аудиториялык жана аудиториядан тышкаркы (өз алдынча) окуу ишинин бардык түрлөрүн камтып, жумасына 45 саатты түзөт.

Күндүзгү окуу формасындагы бир жумадагы аудиториялык сабактардын көлөмүн  ЖКББнын деңгээлин жана даярдоонун багытынын спецификасын негизинде мамлекеттик билим берүү стандарты аныктайт, ал ар бир окуу дисциплинасын үйрөнүүгө бөлүнгөн жалпы көлөмдүн 35% кем эмес бөлүгүн түзүп турат.

Окуу дисциплинасы боюнча бөлүнгөн өз алдынча иштердин саатына тиешелүү дисциплина боюнча сынакка даярдануу убактысы да камтылган.

4.4. Күндүзгү-сырттан (кечки) окуу формасында аудиториялык сабактардын көлөмү жумасына 16 сааттан аз болбошу керек.

4.5. Сырттан окуу формасында окутуучу менен сабак окуу мүмкүнчүлүгү бир жылда 160 сааттан аз эмес көлөмдө камсыз кылынышы керек.

4.6. Окуу жылындагы каникулдук убакыттын жалпы көлөмү 7 жумадан кем эмес, анын ичинде кыш мезгилинде 2 жумадан кем эмес убакытты камтуусу зарыл.

5. Бакалаврларды даярдоодо НББПга  талаптар
5.1. Бакалаврларды даярдоодо НББПнын жыйынтыгына талаптар
530200 Саясат таануу    багытындагы “бакалавр” квалификациясын алган бүтүрүүчү НБПнын максаттарына жана ЖКББ МББСнын 3.4. жана 3.8. пункттарында көрсөтүлгөн кесиптик иш тапшырмаларына ылайык төмөндөгү компетенцияларга ээ болушу керек:
 а) универсалдуу:
-  жалпы илимий (ЖИК)

· курчап турган дүйнө жөнүндө жалпы илимий билимде н сын көз карашта пайдалануу менен жашоонун, маданияттын баалуулуктарын таанып билүүгө жана активдүү жарандык позицияны ээлөөгө, адамдарды урматтоого жана толеранттуулукка багыт алууга жөндөмдүү (ЖИК-1);

· инструменталдык (ИК);

· мамлекеттик, расмий жана чет тилдердин биринде баарлашууга аркылуу иш  жана окуу жаатында ишмердик байланышты түзүүгө жөндөмдүү (ИК-1);ң
· иш жана окуу жаатындагы татаал маселелерди чечүүдө, маалымат технологияларын пайдалануу аркылуу жаңы билимдерди алуу менен колдонууга жөндөмдүү (ИК-2); 

· ишкердик билими менен көндүмдөрүн кеситпкөйлүк ишмердүүлүктө колдоно билүүгө жөндөмдүү (ИК-3);

· социалдык-инсандыкк жана жалпы маданий (СИЖМК)

· айрым адамдардын же топтордун кесиптик ишмердүүлүгүндөгү максаттарга жетүүнү камсыз кылууга жөндөмдүү (СИЖМК-1)

б)  кесипкөйлүк

илимий-изилдөөчүлүк ишмердүүлүк:

·   заманбап саясат таануунун доктриналарын жана ыкмаларын талдоого, саясаттын теориясы жана практикасы боюнча изилдөө көндүмдөрүн колдоно билүүгө, саясат, мамлекет жана бийлик тууралуу көз караштарды интерпретациялоого жөндөмдүү (КК-1);

·  саясаттын тарыхый өнүгүүсүнүн негизги этаптарын жана мыйзам ченемдүүлүктөрүн талдоого, тарыхый процесстин кыймылдаткыч күчтөрүн жана моделдерин, инсандын тарыхый процесстердеги ордун, коомдун саясий уюмдашуусун түшүнө билүүгө жөндөмдүү (КК-2);

· социалдык-саясий өз ара аракетке, кызматташтыкка жана чыр-чатактарды чечүүгө; социалдык мобилдүүлүккө; укуктук жоопкерчилик сезимине ээ болууга жөндөмдүү (КК- 3);

· дүйнө таануучулук, социалдык-саясий жана инсандык мааниге ээ саясий-философиялык проблемаларды түшүнүп, талдоого жөндөмдүү (КК-4 );

·  саясий системалар жана институттарга, эл аралык мамилелер  менен дүйнөлүк саясаттын өнүгүү тенденцияларына, ааламдашуу жана региондошуу процесстерине, алардын Кыргызстандагы жана дүйнөдөгү заманбаптагы саясий процесстерге тийгизген таасирине, лидерлер менен жөнөкөй жарандардын саясий жүрүм –туруму менен менталитетине салыштырмалуу талдоо жүргүзүгө жөндөмдүү (КК-5). 
·  саясий анализдин эмпирикалык изилдөөлөрүн жүргүзүүгө жана саясий процесстерди божомолдоонун методологиясы  менен техникасына ээ, мамлекеттик саясаттын мыйзамдары менен ишке ашуусун сүрөттөп, өлкөбүздүн жана чет өлкөлөрдүн саясий башкарууларынын ишке ашууларын салыштырмалуу талдоо жүргүзө алат.
· азыркы саясат таануучулук доктрина жана жолдорун талдоо, саясат теориясы жаатында изилдөө иштеринин ыгын түзүү методологиясына ээ (КК- 2); 

· саясий процесстер менен мамилелерди илимий изилдөө ыктарына, саясат, мамлекет жана бийлик жөнүндө түшүнүктөрдү талдоо жана интерпретациялоо усулдарына  ээ (КК-3);

кесиптик-технологиялык ишмердүүлүк:

· илимий тексттер жана анда камтылган маанилик конструкциялар менен иштей алат, саясий окуулардын тарыхын жана дүйнөлүк, ата мекендик саясий  ойлордун негизги концепцияларын билет (КК- 2);

· глобалдаштыруу процесстери  жана алардын  азыркы эл аралык мамилелерге жана дүйнө саясатына таасири жөнүндө түшүнүгү бар (дүйнөлүк жана кыргыз саясий процесстин негизги мыйзам ченемдерин жана тенденцияларын билүү) (КК-4 );

· салыштырма саясат таанууда  заманбап мектептерди  жана концепцияларды билүү, саясий системаларды жана институттарды салыштырма талдоо ыктарына ээ болуу  аркылуу саясий компаративистикада  негизги теориялык-методологиялык  ыкмаларды өздөштүрүүгө жөндөмдүү  (КК-5 );

· саясий лидерлердин жана катардагы жарандардын  жүрүм-туруму менен менталитетинин мыйзам ченемдүүлүктөрүнүн саясий психологиясын, алардын рационалдуу көз караштарын жана аң-сезимсиз мотивдерин, массалык саясий маанайларын жана саясатчылардын инсандык бөтөнчөлүктөрүн билүү усулдарына ээ (КК- 6);

· тарыхый процесстин кыймылдаткыч күчүн жана мыйзам ченемдүүлүктөрүн;  тарыхта зомбулук менен бейзомбулуктун  ролун, тарыхый процессте, коомдун саясий түзүлүшүндө адамдын ордун түшүнүүгө жөндөмдүү (КК- 11);

· шарттуу түрдө гана эмес, элдин жыргалчылыгынын, мамлекеттин жана мамлекеттик саясаттын  күчүнүн эң маанилүү ресурстары болгон территориялардын, чек аралардын, жаратылыш байлыктардын  баалуулуктарына жана маанилүүлүктөрүнө багытталган негизги теориялык-саясий жолдорду өздөштүрүүгө жөндөмдүү (КК- 14);

· саясий талдоону эмпирикалык изилдөөнү  жана саясий процесстерди прогноздоону  киргизүүнүн техникасына ээ (КК- 15).

маалыматтык-талдоо ишмердүүлүгү:

·  
маалымат агымынын ичинен маанилүү мазмундагы эмпирикалык маалыматтарды алып чыгууга, системалаштыруу  менен интерпретациялоого жөндөмдүү (КК-7);
·   
кеңири диапазонду колдонуу менен бирге анын ичиндеги маалыматты инновациялоо, иштеп чыгуу, анализдөө менен синтездөө жана алардан алынган натыйжаларды илимий жүгүртүүгө жана өндүрүшкө киргизүүгө жөндөмдүү (КК-8).
·  
саясий доктриналардын тарыхы, дүйнөлүк жана кыргыз саясий ой жүгүртүүлөрүндөгү негизги теориялары менен концепциялары боюнча билимди колдонуу менен илимий тексттер жана алардагы семантикалык конструкциялар менен иштөөгө жөндөмдүү (КК-9).
·  
коомдук-саясий жана социалдык-экономикалык окуяларга жана процесстерге баа берүүгө жана алардын келип чыгуу себептик байланыштарын түзүүгө, социалдык, экономикалык, маданий контексттер менен, дүйнөлүк, регионалдык, улуттук жана жергиликтүү деңгээлдеги өнүгүү моделдери менен тенденцияларынын  байланыштарын аныктоого жөндөмдүү (КК-10);
·  
коомдук-саясий багыттагы маалыматтык-аналитикалык материалдарды басып чыгарууга даярдоого  жөндөмдүү (КК-11).
уюштуруучулук-башкаруучулук ишмердүүлүк:
· татаал процесстер  менен аракеттерди пландаштыруу, уюштуруу  жана башкарууда заманбаптагы менеджмент ыкмаларын пайдалануу аркылуу   чакан жамаатын, адамдардын тобунун ишмердүүлүгүн башкарууга жөндөмдүү (КК- 12);

· кесиптик баарлашуунун көндүмдөрү  менен ыкмаларын колдонуп, инсандар аралык жана маданият аралык байланышты жүзөгө ашырууга жөндомдүү (КК-13);  
· кесиптик ишмердүүлүктүн жыйынтыктары боюнча кызматтык документтерди  жана отчетторду даярдоо менен ишмердик байланышты жүргүзүүгө жөндөмдүү (КК-14)
·  коомдо кабыл алынган моралдык-этикалык ченемдердин негизинде социалдык-саясий өз ара аракеттенүүдө элдерге карата урмат-сый көрсөтүүгө, башка маданияттагылар менен этносторго толеранттуулукта болууга, улуттар аралык мамилелерди сактоону колдоого,  чыр-чатактарды чечүү жана сүйлөшүүлөрдү жүргүзүүго, тараптардын ортосундагы  талаш –тартыштар менен конфликттерди жөнгө салууга жөндөмдүү (КК-15);
долбоордук ишмердүүлүк:

- 
долбоорлорду иштеп чыгуу менен саясий консалтингди ишке ашыруудагы заманбап саясат таануунун аналитикалык жана божомолдоочу функциялары жөнүндөгү билимге негизделген, саясий анализ жана саясий прогноздордун жыйынтыгын алуу үчүн методдорду колдонууга, саясий маалыматты чогултуу жана баштапкы иштетүү, статистикалык маалыматтарды, методологиясын жана жыйынтыктарын интерпретациялоого  жөндөмдүү (КК-16)
-    тышкы байланыштарды кеңейтүү жана уюмду өнүктүрүүгө багытталган долбоорлорду ишке ашыруу боюнча тажрыйба алмашуу үчүн керектүү маалыматты чогултуу системасын колдонуп, бизнес-өнөктөштөр (ишканалар, саясий партиялар, мамлекеттик же муниципалдык бийликтегилер) менен  мамилелерди уюштурууга жана колдоого жөндөмдүү  ( КК-17);
· кесипкөйлүк ишмердүүлүгүндө инновациялык жана санариптик технологияларды колдонуу менен эксперттик топтордун иштерине жана стратегиялык өнүгүү пландарын түзүүгө катыша  алат (КК-18);
педагогикалык ишмердүүлүк:

-  педагогикалык, окуу -тарбия жана окуу -методикалык иш-чараларды пландаштырууга жана жүргүзүүгө, билим берүү программаларын ишке ашыруу үчүн окуу-методикалык документтерин иштеп чыгууга жөндөмдүү (КК-19);
 -  жалпы билим берүүчү мектептерде, кесиптик жана кошумча билим берүү уюмдарында педагогикалык ишмердүүлүктү жүзөгө ашыруу үчүн окуу иштеринин салттуу жана заманбап ыкмаларын жана формаларын колдонууга жөндөмдүү (ПК-20).

Бакалаврды даярдоо үчүн билим берүү программасын иштеп чыгууда, бардык универсалдуу компетенциялар, ошондой эле бул программа багытталган кесиптик ишмердүүлүк түрлөрүнө тиешелүү кесиптик компетенциялар программанын зарыл болгон окуу жыйынтыктарынын жыйындысына киргизилет. Окутуу процессинде студент өзүнүн даярдыгынын конкреттүү профилине тиешелүү башка (атайын кесиптик) компетенцияларды ала алат.

Профиль 5 наамдан ашпаган кошумча кесиптик компетенциялар менен аныкталат жана университет тарабынан өз алдынча аныкталат. Профилдердин тизмеси ОМБ тарабынан бекитилет.

Кошумча компетенциялардын тизмеси улуттук квалификация алкагына, тармактык / сектордук квалификация алкактарына жана кесиптик стандарттарга (эгер бар болсо) негизделип аныкталат.
5.2. Бакалаврды даярдоодо НББП түзүлүшүнө коюлган талаптар 
Бакалаврды даярдоодо НББПтүзүлүшү төмөнкү блокторду камтыйт:

Блок 1: «Дисциплиналар (модулдар)»


Блок 2: «Практика»

Блок 3: «Мамлекеттик жыйынтыктоочу аттестация»

	Бакалаврды даярдоодо НББП түзүлүшү
	Бакалаврды даярдоодо НББПнын көлөмү, жана анын блоктору, кредит ченеминде 

	Блок 1
	I. Гуманитардык, социалдык жана экономикалык цикл

II. Математикалык жана табигый илимий цикл

III. Кесиптик цикл

Жалпы:
	20-35 

10-20

140-160 

165-215

	Блок 2
	Практика
	15-60

	Блок 3
	Мамлекеттик жыйынтыктоочу аттестация 
	10-15

	Бакалаврды даярдоодо ЖКББ НББП көлөмү
	240


Бакалаврларды даярдоодо ЖОЖ НББПны МББСга ылайык иштеп чыгат жана квалификациянын улуттук чегинде окутуунун жыйынтыгына жооптуу болот.

Бакалаврларды даярдоо боюнча НББПнын ар бир блогуна тиешелүү болгон дисциплиналардын (модулдардын) топтомун жана алардын эмгек көлөмүн жож өздөштүрүү жыйынтыктарын эске алуу менен, квалификациялардын улуттук чегинде каралган окутуунун жыйынтыктарынын жыйындысы түрүндө өз алдынча аныктайт.

5.2.1. Бакалаврларды даярдоочу НББП ишке ашырылышын камсыздашы керек: 

· гуманитардык, социалдык жана экономикалык циклдагы милдеттүү түрдө окула турган дисциплиналар жана алардын тизмеси жана эмгек көлөмү Кыргыз Республикасынын билим берүү жана илим тармагындагы мамлекеттик орган тарабынан аныкталат. Аталган дисциплиналарды ишке ашыруу мазмуну жана тартиби тиешелүү бакалавраларды даярдоо багыты боюнча МББС НББП тарабынан түзүлөт.

· Милдеттүү түрдө өздөштүрүлө турган 360 сааттан кем эмес көлөмдөгү дене тарбия жана спорт боюнча дисциплиналар кредит менен эсептелбейт жана бакалаврларды даярдоо боюнча НББП көлөмүнө камтылбайт.

5.2.2. "2-блоктогу «Практика» бөлүмү окуу практикасын (таанышуу, технологиялык, илимий изилдөө иштери ) жана өндүрүштүк (долбоордук, эксплуатациялык, педагогикалык, илимий изилдөө иштери) практиканы камтып турат.

Жож практиканын бир же бир нече түрүн танадап алуу укугуна ээ, ошондой эле берилген кредиттердин чегинде практиканын кошумча тибин киргизе алат.

5.2.3. 3-блоктогу «Мамлекеттик жыйынтыктоочу аттестация» мамлекеттик сынактардан өтүү, бүтүрүү квалификациялык иштерин аткаруу жана аны коргоо (эгер жож бүтүрүү квалификациялык иштерин жыйынтыктоочу мамлекеттик аттестациянын курамына киргизген болсо) камтып турат.

5.2.4. Бакалаврларды даярдоо боюнча НБПнын чегинде милдеттүү жана элективдүү бөлүктөр көрсөтүлгөн.
Бакалаврларды даярдоо боюнча НБПнын милдеттүү бөлүгүнө улуттук квалификациялардын чегиндеги жалпы илимий, универсалдуу, социалдык-инсандык, жалпы маданияттык жана кесиптик комптенцияларды камсыз кылган дисциплиналар жана практикалар кирет.

Милдеттүү бөлүктүн көлөмү, мамлекеттик аттестациянын көлөмүн эске албаганда, бакалаврларды даярдоо боюнча НБПнын жалпы көлөмүнүн 50% түзүп туруусу керек.

Бакалаврларды даярдоо боюнча НБПнын элективдүү бөлүгүндө  студенттер багытына ылайык дисциплиналарды тандай алышат, ошону менен бирге башка багыттагы бакалаврларды даярдоо боюнча НБПдагы дисциплиналарды тандоого жол берилет.

5.2.5. ЖОЖ ден соолугу жактан мүмкүнчүлүгү чектелген жактарга бакалаврларды даярдоо боюнча НББПнын чегинде жарандардын психофизикалык өнүгүшүн, жеке мүмкүнчүлүктөрүн эске алуу, муктаждыкка жараша алардын өнүгүшүнө түрткү берүүгө, социалдык жактан адаптация болууга  мүмкүнчүлүк берүүсү керек.

5.3. Бакалаврдын негизги билим берүү программасын ишке ашыруунун 
шарттарына талаптар
5.3.1. Окуу процессин  кадрдык жактан камсыздоо
Бакалаврларды даярдоонун НББПсын ишке ашыруу, окутулуп жаткан дисциплинанын профилине ылайык келүүчү базалык билими бар жана илимий жана (же) илимий-методикалык иш менен системалуу алектенген педагогикалык кадрлар менен камсыз кылынышы керек.

Кесиптик циклдин окутуучуларынын илимдин кандидаты, доктору окумуштуулук даражасы жана (же) тийиштүү кесиптик чөйрөдө иш тажрыйбасы болушу керек.

Илимдин кандидаты, доктору даражасы бар окутуучулардын үлүшү ушул негизги билим берүү программасы боюнча билим берүү процессин камсыз кылып турган окутуучулардын жалпы санынын 40%нан кем эмес болушу керек.


Илимий даражасы жана / же илимий наамы бар мугалимдердин жалпы санынын 10 пайызына чейин 10 жылдан ашык жетекчи же жетектөөчү адистердин кызматтарында ушул багытта (профилде) практикалык тажрыйбасы бар мугалимдер алмаштырылышы мүмкүн.


Толук иштеген мугалимдердин жалпы мугалимдердин үлүшүнөн - 70%дан кем эмес.
5.3.2. Окуу процессин окуу-методикалык жана маалыматтык жактан камсыз кылуу
Негизги билим берүүчү программасы  негизги билим берүү программасынын  бардык окуу курстары, дисциплиналары (модулдары) боюнча  окуу-усулдук документация жана материалдар менен  камсыздалышы керек. Ар бир окуу дисциплиналарынын (курстардын, модулдардын) мазмуну Интернет тармактарында же билим берүү мекемесинин локалдык тармактарында  берилиши керек.

Дистанттык билим берүү үчүн инновациялык маалымат технологияларын киргизүү каралууга тийиш жана электрондук окуу ресурстары түзүлүшү керек: электрондук портал, электрондук программаларды колдонуу, электрондук китепкана, видео, аудио, интерактивдүү, мультимедиялык жана текст форматындагы электрондук билим берүү ресурстары (AVN, Google classroom, "BiblioTeka.kg", WhatsApp, ZOOM ж.б.у.с.).

Студенттердин аудиториядан сырткаркы иштери методикалык колдоо жана аны ишке ашырууга кеткен убакытты негиздөө менен коштолушу керек. Методикалык колдоо студенттердин өз алдынча иштерине болгон  басымдын ырааттуулугун күчөтүшү керек.

Ар бир окуучуга электрондук китепкана системасына кирүү мүмкүнчүлүгү берилиши керек. Негизги билим берүү программасынын ар бир студенти билим берүү программасына кирген кесиптик циклдин ар бир дисциплинасы үчүн жок дегенде бирден окуу жана окуу-методикалык басма жана/же электрондук басылма менен, анын ичинде мезгилдүү басылмалардын электрондук маалымат базасы менен камсыз болушу керек (милдеттүү окуу китептери менен камсыздоо - 0,5; лабораториялык жана курстук иштер үчүн методикалык каражаттар менен камсыздоо - 1: 1; дистанттык билим берүү технологияларын колдонууда электрондук окуу китептери жана окуу материалдары менен камсыздоо - 100%; -күндүзгү жана күндүзгү бөлүмүнүн студенттери сырттан окуу формалары күндүзгү бөлүмдүн студенттеринин санынан-1: 1).

Китепкана фонду акыркы 10 жылдын ичинде басылган бардык циклдердин негизги бөлүгү дисциплиналары боюнча негизги окуу адабияттарынын басма жана / же электрондук басылмалары менен жабдылууга тийиш (гуманитардык, социалдык жана экономикалык циклдин негизги бөлүгүнүн дисциплиналары үчүн - акыркы 5 жылда).
Китепкана фонду нормативдик талаптарга ылайык кадрлар менен камсыз болушу керек. Билим берүүдөн тышкары кошумча адабияттар фондуна ар бир 100 окуучуга 1-2 нускадан эсептөөдө расмий, маалымдама-библиографиялык жана атайын мезгилдүү басылмалар кириши керек.

Ар бир студентке төмөндөгү болжолдуу тизмеден 5 аталыштагы ата мекендик жана 3 төн кем эмес чет өлкөлүк журналдардын китепкана фондунун комплекттерине кирүү мүмкүнчүлүгү берилиши керек:
      Ата-Мекендик журналдар:

1. Социалдык-гуманитардык илимдер 
2. Саясат жана коом
3. Кыргызстандын ЖОЖдорунун кабарлары 

4. Гуманитардык жана социалдык илимдер
5. Заманбаптагы Гуманитардык маселелер 

6. Тарых  маселелери
              Жакынкы чет өлкөлүк журналдар

1. Азия жана Африка бүгүнкү күндө 

2. Европанын акуталдуу маселелери

3. Евразия коопсуздугу
4. Москва университетинин кабарлары. 12- сериясы. Саясий илимдер
5. Полис (Саясий изилдөөлөр)
6. Укук саясаты жана укуктук турмуш
7. Социалдык саясат жана социология
8. Коомдук - гуманитардык билимдер  

9. Ааламдык индекстердеги «Scopus», «Web of Science», РИНЦ шилтемелерине кирген Жакынкы жана алыскы чет өлкөлүк журналдар
Сунушталган маалымат булактарынын тизмеси:

1. Электрондук гуманитардык китепкана http: // www. gumfak.ru/

2. Кыргызстандагы ачык электрондук китеканасы  http://lib.kg/lib/
3.  «Саясий илимдер» порталы http://www.politnauka.org/
4. «Социалдык-гуманитардык жана саясат таану билими» порталы http://www.humanities.edu.ru
5.  «Российское образование» Федералдык порталы http://www.edu.ru/
6. Электрондук гуманитардык китепкана http ://www. gumfak.ru/
7. Улуттук коопсуздук китепканасы http://www.nationalsecurity.ru/library/
8. Britannica - www.britannica.com
9. М.В.Ломоносова атындагы МГУнун илимий китепканасы http://www.nbmgu.ru/
10. Россия Мамлекеттик китепканасы http://www. rsl.ru/
11. Киберленинка ачык электрондук китепканасыhttps://cyberleninka.ru/ 

12. Федералдык билим берүү порталы: экономика, социология, менеджмент   http://ecsocman.hse.ru/ и др.

13. Илим жаатындагы Россиялык маалымат порталы https://elibrary.ru/  и др.

Электрондук китепкана тутуму Интернетке кирүү мүмкүнчүлүгү бар каалаган жерден, ар бир окуучуга жеке кирүү мүмкүнчүлүгүн камсыздоого тийиш.

Ата мекендик жана чет өлкөлүк ЖОЖдор жана уюмдар менен ыкчам маалымат алмашуу интеллектуалдык менчик жөнүндө Кыргыз Республикасынын мыйзамдарынын жана интеллектуалдык менчик жаатындагы Кыргыз Республикасынын эл аралык келишимдеринин талаптарын сактоо менен жүргүзүлүүгө тийиш. Студенттерге заманбап профессионалдык маалымат базаларына, маалыматтык маалымдамаларга жана издөө системаларына кирүү мүмкүнчүлүгү камсыз кылынышы керек.
5.3.3. Окуу процессин материалдык-техникалык жактан камсыздоо
Бакалаврларды даярдоонун  негизги билим берүү программасын ишке ашырган жогорку окуу жайы, окуу планында каралгандай, окуп жаткандардын дисциплиналык жана дисциплина аралык даярдыгын, лабораториялык,  практикалык жана илимий-изилдөөчүлүк иштерин  жүргүзүүнү камсыздоочу материалдык-техникалык  базасы болушу зарыл жана ал  санитардык, өрткө каршы  эрежелерге жана нормаларга туура келиш керек, ошондой эле студенттердин натыйжалуу илимий жана практикалык даярдыгын камсыз кылуу үчүн негиз болгон уюмдар менен туруктуу байланышта болуусу керек..

Бакалавр программасын ишке ашыруу үчүн зарыл болгон материалдык жана техникалык колдоонун минималдуу тизмеси төмөнкүлөрдү камтыйт:
- социалдык иштерди өнүктүрүүнүн негизги тенденцияларын жана социалдык иштин инновациялык эффективдүү технологияларын изилдөөгө мүмкүндүк берген, социалдык жумуштун теориясы жана методологиясы боюнча заманбап жабдуулар, окуу, методикалык жана илимий адабияттар менен жабдылган калктын ар кандай топтору менен иштөөдө социалдык иштер үчүн адистештирилген ресурстук бөлмөлөр;

- бакалавр программасында каралган, жабдуулар жана техникалык каражаттар менен жабдылган лекциялар, практикалык жана семинарлар үчүн кабинеттер (интерактивдүү такта, проектор, компьютер, интернет ж.б.);

- университеттин электрондук маалыматтык жана билим берүү чөйрөсүнө, жергиликтүү жана глобалдык билим берүү маалыматтык тармактарына жана ресурстарына кошулуу үчүн Интернетке кирүү мүмкүнчүлүгү бар компьютерлер менен жабдылган бөлмөлөр (класстар);

-окуу китепканасы, окуу залы жана электрондук маалымат тутуму бар окуу -методикалык кабинеттер; 

- зарыл болгон техникалык каражаттар (компьютерлер, проектор, принтер, интерактивдүү такта ж.б.) менен жабдылган окуу жана илимий лабораториялар, Интернетке кирүү, маалыматтарды иштетүү жана талдоо үчүн компьютердик статистикалык пакеттер; 

- маданий, агартуу, эс алуу жана класстан тышкаркы иштер үчүн жайлар; - дене тарбия жана спорттук иш -чараларды өткөрүү үчүн залдар жана аянтчалар;

- ишке ашырылып жаткан НББПсынын өзгөчөлүктөрүн эске алуу менен башка талаптар.



Университетте электрондук маалымат жана билим берүү чөйрөсү болушу керек. Окуунун бүткүл мезгилинде ар бир студент Интернетке кирүү мүмкүнчүлүгү бар каалаган жерден университеттин электрондук маалыматына жана билим берүү чөйрөсүнө жекече чексиз мүмкүнчүлүк менен камсыз болушу керек.



Университеттин электрондук маалыматтык жана билим берүү чөйрөсү төмөнкүлөрдү камсыздашы керек:

- дисциплиналардын (модулдардын) иш программаларында көрсөтүлгөн окуу пландарына, электрондук билим берүү басылмаларына жана электрондук билим берүү ресурстарына, анын ичинде электрондук окутууну, дистанттык технологияларды колдонгондо, жеткиликтүүлүктү камсыз кылуу (алыстан кирүү);

- окутуунун жыйынтыгын баалоо жол-жоболорун өткөрүү, аларды ишке ашыруу электрондук окутууну, дистанттык билим берүү технологияларын колдонуу менен камсыз кылынат;

- билим берүү процессине катышуучулардын ортосундагы өз ара аракеттенүү, анын ичинде Интернет аркылуу синхрондуу жана (же) асинхрондук өз ара аракеттенүү;

- студенттин электрондук портфолиосун түзүү, анын ичинде анын эмгектерин жана бул чыгармаларга коюлган бааларды сактоо;

- окуу процессинин жүрүшүн, аралык аттестациянын жыйынтыктарын жана бакалавр программасын өздөштүрүүнүн жыйынтыктарын жазуу;

- бакалавр программасын ишке ашыруу үчүн зарыл болгон тармактык иштин башка формалары.
5.3.4. Бүтүрүүчүлөрдү даярдоонун сапатын бааланышы
Билим берүү программасын өздөштүрүү сапатын баалоо буларды камтыйт: окууда жетишкендиктердин учурундагы көзөмөл, аралыктагы аттестация, жыйынтыктоочу мамлекеттик аттестация.

Ар бир дисциплина боюнча окууда жетишкендиктердин учурундагы көзөмөл, аралыктагы аттестациянын конкреттүү формалары жож тарабынан өз алдынча иштелип чыгып, студенттерге окуу процессинин биринчи айында түшүндүрүлөт.
Студенттердин персоналдык жетишкендиктерин аттестациядан өткөрүү, алган билимин, жөндөмүн, өздөштүргон компетенцияларын текшерүү үчүн типтүү тапшырмаларды, текшерүү иштерин, көзөмөл тесттерин жана методдорун камтыган баалоо каражаттарынын фондусу түзүлөт. Баалоо каражаттарынын фондусу жож тарабынан иштелип чыгып, бекитилет.

ЖОЖ тарабынан студенттердин окууда жетишкендиктердин учурундагы көзөмөл, аралыктагы аттестация программаларын келечектеги кесиптик ишмердүүлүк шарттарына максималдуу түрдө жакындатуу үчүн шарттар түзүлүшү керек. Бул ишке  конкреттүү дисциплиналарды окуткан окутуучулар менен бирге тышкы эксперттер катары жумуш берүүчүлөр, башка дисциплиналарды окуткан окутуучулар да тартылуусу зарыл.

Студенттерге жалпы окуу процессинин мазмунун, уюшулушун жана сапатын, ошондой эле ар бир окутуучунун иштерин баалоо мүмкүнчүлүгү берилиши керек.

Жыйынтыктоочу мамлекеттик аттестация мамлекеттик сынакты, бүтүрүү квалификациялык иштерин аткаруу жана коргоону (эгер жож бүтүрүү квалификациялык иштерин жыйынтыктоочу мамлекеттик аттестациянын курамына киргизген болсо) камтып турат.

Студенттерди жана бүтүрүүчүлөрдү аттестациядан өткөрүү, бүтүрүү квалификациялык иштеринин көлөмү, түзүлүшү, мазмуну, ошондой эле мамлекеттик аттестациянын талаптары жож тарабынан аныкталат.

530200 – Саясат таануу багыты боюнча жогорку кесиптик билим берүүнүн бул Мамлекеттик стандарты гуманитардык илимдер багытында билим берген базалык ЖОЖдун, К. Карасаев атындагы Бишкек мамлекеттик университетинин, алдында түзүлгөн окуу-методикалык бирикмеси тарабынан иштелип чыкты.

